   
[image: image2.jpg]



REPUBLIKA E SHQIPERISE
KOMISIONI QENDROR I ZGJEDHJEVE

[image: image1.png]



V E N D I M

PËR SHQYRTIMIN E KËRKESËS SË PARTISË CIVILE PËR RISHIKIMIN E VENDIMIT NR.241, DATË 19.04.2013 “PËR MOSREGJISTRIMIN SI SUBJEKT ZGJEDHOR I “PARTIA CIVILE E SHQIPËRISË”, PËR ZGJEDHJET PËR KUVENDIN TË DATËS 23.06.2013”
Komisioni Qendror i Zgjedhjeve, në mbledhjen e tij të datës 03.05.2013, me pjesëmarrjen e:

Lefterije
LLESHI (LUZI)-

Kryetare

Hysen 

OSMANAJ-


Anëtar

Klement 
ZGURI-


Anëtar
Vera

SHTJEFNI-


Anëtare

shqyrtoi çështjen me:

OBJEKT:
Për shqyrtimin e kërkesës së Partisë Civile për rishikimin e vendimit të KQZ-së nr.241, datë 19.04.2013 “Për mosregjistrimin si subjekt zgjedhor i “Partia Civile e Shqipërisë”, për zgjedhjet për Kuvendin të datës 23.06.2013”.

BAZA LIGJORE:
Neni 23 pika 1, germa a, neni 64, i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Partia Civile më datë 27.04.2013, ka paraqitur në KQZ një kërkesë nëpërmjet së cilës kërkon të rishikohet vendimi i KQZ-së nr.241, datë 19.04.2013 “Për mosregjistrimin si subjekt zgjedhor i “Partia Civile e Shqipërisë”, për zgjedhjet për Kuvendin të datës 23.06.2013”. Bashkëlidhur kërkesës Partia Civile ka depozituar vendimin e gjykatës së Rrethit Gjyqësor Tiranë, i cili ka hyrë në fuqi dhe ka marrë formë të prerë si dhe vërtetimin e gjykatës së rrethit Gjyqësor Tiranë sipas përcaktimeve të nenit 64, pika 2, germa a.

Këtë kërkesë Partia Civile e mbështet në faktin se KQZ vendosi të mosregjistrojë Partinë Civile si subjekt zgjedhor për zgjedhjet për Kuvendin 2013 me arsyetimin se edhe pse plotësohen kërkesat e nenit 64, vërtetimi i gjykatës së rrethit Gjyqësor Tiranë ishte lëshuar me shenimin se vendimi për regjistrimin e Partisë Civile si parti politike nuk ishte i formës së prerë. Tashmë ky vendim është i formës së prerë.
Gjithashtu sipas kërkesës partia politike regjistrohet në KQZ si subjekt zgjedhor me qellim që të marrë pjesë në zgjedhje me vete ose si pjesë e koalicioneve zgjedhore, të depozitojë lista shumemërore dhe të shenohet në fletën e votimit brenda hapësirës që i përket koalicionit zgjedhor. Në kushtet kur koalicionet zgjedhore nuk janë regjistruar akoma, listat shumemërore nuk janë regjistruar akoma si dhe përmbajtja e fletës së votimit nuk është miratuar akoma, duhet të rishikohet vendimi i KQZ-së për mosregjistrimin e kësaj partie.
Gjithashtu sipas kërkesës, Partia Civile pretendon se dhe praktika  e ndjekur nga Kolegji Zgjedhor gjatë shqyrtimit të ankimeve është e tillë që i jep mundësinë partive politike të regjistrohen si subjekt zgjedhor edhe pse vërtetimi i Gjykatës së Rrethit Gjyqësor Tiranë, është depozituar jashtë afatit 70 ditë para datës së zgjedhjeve.

Komisioni Qendror i Zgjedhjeve në mbledhjen e datës 03.05.2013 mori në shqyrtim kërkesën e Partisë civile dhe konstaton se :

KQZ me vendimin nr. 241, datë 19.04.2013 “Për mosregjistrimin si subjekt zgjedhor i “Partia Civile e Shqipërisë”, për zgjedhjet për Kuvendin të datës 23.06.2013” ka vendosur mosregjistrimin e Partisë Civile si subjekt zgjedhor për zgjedhjet për Kuvendin 2013 me arsyetimin se kjo parti ka depozituar vërtetimin sipas të cilit vendimi për regjistrimin e saj si parti politike nuk ka marrë formë të prerë.Kundër këtij vendimi Partia Civile ka bërë ankim në Kolegjin Zgjedhor të Gjykatës së Apelit Tiranë dhe kolegji zgjedhor ka rrezuar ankimon e paraqitur dhe ka lënë në fuqi vendimin e KQZ-së 
Nga dokumentacioni i paraqitur më datë 29.04.2013 rezulton se vendimi ka marrë formë të prerë dhe gjykata e rrethit Gjyqësor Tiranë ka lëshuar vertetimin në përputhje me përcaktimin e nenit 64, pika 2, germa a të Kodit Zgjedhor. 
Vendimi i KQZ nr. 241, datë 19.04.2013 ëshët i formës së prerë pasi dhe Kolegji zgjedhor i Gjykatës së Apelit Tiranë me vendimin nr. 3 ka lenë në fuqi vendimin e KQZ-së. Nga verifikimi i vërtetimit i lëshuar nga Gjykata e rrethit Gjyqësor Tiranë më datë 29.04.2013 rezulton se elementet si emri i Partisë, emri i kryetarit, shkronjat nistore kanë të njëjtën përmbajtje si vërtetimi i datës 12.04.2013.
Nisur nga fakti se vendimi i gjykatës së Rrethit Gjyqësor Tiranë për regjistrimin e Partisë Civile si person Juridike ka marrë formë të prerë pas përfundimit të afatit për regjistrimin e subjekte zgjedhore në KQZ, kërkesa është e pabazuar në ligj dhe duhet rrëzuar
       PER KETO ARSYE:

Mbështetur në nenin 23 pika 1, germa a, nenin 64 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative
V E N D O S I:

1. Rrezimin e kërkesës së Partisë Civile.
Ky vendim hyn në fuqi menjëherë.
Lefterije

LLESHI (LUZI)-


Kryetare

Hysen 

OSMANAJ-



Anëtar

Klement 

ZGURI-



Anëtar
Vera


SHTJEFNI-



Anëtare

__________________________________________________________________________________


                           Nr. 279 i Vendimit
            Data 03.05.2013 e Vendimit            Ora 13.0000 e Vendimit

Për shqyrtimin e kërkesës së Partisë Civile për rishikimin e vendimit të KQZ-së nr 241, datë 19.04.2013 “Për mosregjistrimin si subjekt zgjedhor i “Partia Civile e Shqipërisë”, për zgjedhjet për Kuvendin të datës 23.06.2013”.

